
SHKAQET DHE PASOJAT E SHPERNGULJES
SE SHQIPTAREVE GJATE VITEVE 1912-1913

Abstrakt:
Gjaté Luftés sé Paré Ballkanike, pérve¢ se u kryen shumé krime e mizori
ndaj shqiptaréve, u débuan dhe u shpérngulen gindra mijéra té tjeré pér né
vende té ndryshme, sidomos pér né Turqiné e sotme, e pas vitit 1912, edhe né
Shqipéri. Pér tmerrin qé pérjetuan shqiptarét gjaté Luftérave Ballkanike, na
njofton shtypi i kohés, sidomos ai peréndimor, pastaj autor té ndryshém qé
jané marré me kété periudhé, e né vecanti, njé nga burimet e dorés sé paré,
éshté edhe libri i Leo Frojdlit, Golgota e Shqipnisé. Ky, né njé rast shkruan:
“Serbét shpallen krejt haptas se shqiptarét myslimané duheshin asgjésuar,
sepse kjo ishte e vetmja ményré pér té sjellé pagen né vend”! Andaj, nga ky
géndrim i serbéve, nénkuptojmé se ata shqiptaré qé mbijetonin, planifikohej
qé té shpérnguleshin nga Kosova dhe viset té tjera té pushtuara nga Serbia,
Greqi e Mali i Zi. Po ashtu, bazuar né shumé té dhéna, mund té dimé deri diku
edhe pér shpérnguljen me dhuné té mijéra shqiptaréve nga Kosova e viset
e tjera qé mbeten jashté shteti shqiptar, pér né shtete té tjera, e vecanérisht
pér né Perandoriné Osmane (Turqi, pas vitit 1923). Qéllimi apo shkaku
kryesor i shpérnguljes sé shqiptaréve nga trojet e veta, qé mbeten jashté
shtetit shqiptar, ishte qé té pastrohej nga elementi shumicé shqiptare, dhe té
sllavizohej apo greqizohej gjeografia etnike shqiptare. Pér t’ia arritur kétij
qéllimi, jané pérdorur forma e metoda té ndryshme antinjerézore, si: vrasje,
dhuné, burgosje, sekuestrim i tokave, shkelje drastike té té drejtave themelore
té njeriut etj. Numri i shqiptaréve té shpérngulur gjaté viteve 1912-1913 ishte
i konsiderueshém.

Fjalé kyce: Shpérngulje e shqiptareve, vitet 1912-1913, Kosova, Shqipéria,
Perandoria Osmane, shteti serb, Greqia, Mali i Zi.

Pas pushtimit t&¢ Kosovés nga ushtria serbe (fundi i tetorit 1912), né
dhjetor té vitit 1912 mbreti serb kishte léshuar njé dekret, pérmes té cilit
kété rajon e vendoste nén regjimin ushtarak. Andaj, nga shqiptarét kérkohej
g€ t’1 dorézonin armét, né t€ kundértén té gjithé do t€ konsideroheshin si

armiq, t€ cilét edhe do t€ ndigeshin.! Ndérkaq, pasi qé Kosova pérfundimisht
me vendimet e Konferencés s€¢ Ambasadoréve né Londér (mars 1913),
padrejtésisht iu dha Serbisé€, né€ gusht té vitit 1913, u shpall njé dekretligj
tjetér pér kinse rajonet e “gliruara”, qé bazohej né€ njé ligj té vitit 1885 pér
“likuidimin e banditéve”, sipas té cilit lejohej shpérngulja e fshatrave té téra.
N¢ shtator té vitit 1913, u miratua njé dekret tjetér pér “sigurimin publik”, né
té cilin parashikohej, qé a1 q€ do t€ kundérshtonte pushtetin, do t& dénohe;j
me pesé€ vjet puné té€ rénda, derisa “vendimet e policisé“, merreshin prové e
bazuar pér kinse krimin e béré€. Andaj, ai qé€ shpallej kriminel nga policia, nése
brenda dhjeté dit€sh nuk dorézohej, mund té vritej nga ¢do népunés shtetéror
civil apo ushtarak.’

N¢ lidhje me gé€llimet e shteteve fqinje pér té spastruar territoret shqiptare
nga popullata shumicé shqiptare, Edith Durham shkruante: “... Si serbét
ashtu edhe malazezét po punojné pér t’i spastruar shqiptarét nga krahinat
e diskutueshme, me qéllim g€ para komisionit t€ paragesin njé shumicé
popullsie sllave. Atyre iu dha shkas njé revolté qé plasi né njé koh€ mjaft té
papérshtatshme. Serbét u turrén mbi krahinén e Gostivarit, u vuné benziné
fshatrave dhe i shtyné me bajoneta midis flakéve njerézit g€ nuk mund té
shpétonin™.?

Megjithaté, n€ historiografi, e né vecanti t€ atyre qé zhvilluan luftérat
ballkanike mé 1912-1913, posacé€risht n€ Luftén e Paré Ballkanike, qé njihet
zyrtarisht si lufté kundér Perandoris€ Osmane, shkruhet se kjo lufté ka pasur
pér géllim clirimin e popujve g€ ishin nén sundimin osman, pra ka pasur
karakter ¢lirues. N& shikim té paré ashtu mund t€ kuptohet, por né realitet
ndodhi dicka tjetér. Me fillimin e Luftés s€¢ Paré Ballkanike, pér shqiptarét
filloi njé nga periudhat mé té rénda né€ historin€ e tyre. Veg sa ishte “shafitur”
Kryengritja e Pérgjithshme Shqiptare (1912) kundér pushtuesit osman, shtetet
fqinje (Serbia, Greqi, Mali i Zi e Bullgaria) u ngritén kundér Perandorisé
Osmane, duke mos gené aleaté té shqiptaréve. U krijua njé rrethané e tillé kur
shqiptarét, duke pasur sundimtarin mbi qafé, kércénoheshin nga “¢lirimtarét”,
q¢€ do té béheshin sundimtaré edhe mé té kéqij.* Gazeta “Pérlindja e Shqipérisé®
shkruante se me sukseset e Kryengritjes sé Pérgjithshme, fqinjét pérfituan nga
ajo, dhe i shpallén lufté Turqisé.’

"Noel Malcolm, Kosova — Njé histori e shkurtér, Prishting, 2001, f. 268.

2Po aty, . 268.

3Edith Durham, Brenga e Ballkanit, Tirané, 1998, f. 397.

*Xhladin Shala, Marrédhéniet shqiptaro - serbe 1912 - 1918, Instituti Albanologjik i Prisht-
inés, Prishtiné, 1990, f. 50.

S Po aty.

Prandaj, nése e shohim se ¢faré né té vérteté ndodhi né terren, si dhe kush
pérfitoi e kush u démtua apo humbi mé s€ shumti pas Luftés s¢ Paré Ballkanike,
ne kuptojmé, se viktima kryesore ishte populli shqiptar, si dhe padrejté€sia mé
e madhe ndodhi me trojet shqiptare. Shtete fqinje té shqiptaréve, thuajse e
dyfishuan sipérfagen e tyre territoriale, ndérsa trevat shqiptare u tkurren me
mé shumé se gjysmén e tyre. Késhtu, duke e shikuar né kété kontekst, nuk
mund té€ quhet njé lufté e tillé, si “lufté ¢lirimtare”.

Né lidhje me fillimin e “Luftés s¢ Paré Ballkanike”, historiani i njohur
amerikan, Ferdinad Schevill thoté: “Megjithése nuk u pércaktua data e sulmit
mbi Turqing, mé 1912 vendet aleate po prisnin me padurim. Ato ndiheshin té
forté nga bashkimi, donin té pérfitonin nga turpi 1 Kostandinopojés, 1 krijuar
nga lufta me Italin€ dhe sé€ fundi ato (Aleatét Ballkanik, IM) ishin t€ ndjeshme
nga fitorja shqiptare, pasi tani Shqipéria duhet té konsiderohet si njé shtet
autonom 1 pérberé nga katér vilajetet e Shkodrés, Janinés, Manastirit e
Kosovés. Nése problemi shqiptar do t€ zgjidhej pérfundimisht, at€heré vendet
aleate do t’1 gjenin dyert e mbyllura né€ peréndim. T€ alarmuar nga kjo gjendje
¢ krijuar, ministrat e jashtém té vendeve aleate e fiksuan sulmin né vjeshté*.®

Eshté e vérteté qé shqiptarét pérmes kryengritjes e luftés sé armatosur né
pjesén e paré t€ vitit 1912 arritén thuajse ta ¢lirojné Vilajetin e Kosovés, si
dhe kryeqytetin e kétij vilajeti, Shkupin, n€ gusht 1912. Sipas dokumenteve
serbe, shqiptarét gjat€ operacioneve t€ kryengritjes kundér pushtuesit
osman, nuk e démtuan asnjé serb, asnjé familje serbe, asnjé fshat serb nuk
e démtuan asnjé qytet, asnjé shtépi serbe. N& njé analizé€ t€ shkruar nga njé
serb racionalist, thuhet: “Se shqiptarét nuk jané plagkités, shembulli mé 1 miré
éshté kryengritja e tyre dhe marrja e Shkupit, at€éheré kur nuk 1 mungoi jo
vetém koka, por as edhe njé qime floku, dhe asnj€ gerpik i syrit askujt. N& até
kryengritje ka pasur té varfér, por edhe shqiptaré t€ zbathur, té cilét ishin me
kémbé té pérgjakura (gjysmé t&€ zbathur), por asnjéri prej tyre nuk i ka marré
askujt asgjé pérmes rekuizicionit™.’

Mirépo, disa muaj mé voné, kur shpérthyen Luftérat Ballkanike, sidomos
“Lufta e Paré Ballkanike”, pushtuesit e shqiptaréve, serbét nuk e zbatuan
qasjen e shqiptaré ndaj serbéve kur e okupuan dhe e morén né duar Vilajetin
e Kosovés. Por, pérkundrazi filluan té zbatojné metodat ma té€ vrazhda kundér
shqiptaréve, duke zbatuar sidomos formén e deportimit-shpérnguljes masive.

®Ferdinand Schevill, Ballkani - Historia dhe qytetérimi, Tirané, 2002, f. 383.
"Hakif Bajrami, Politika pansllaviste serbe né lufté pér shfarosjen e shqiptaréve 1936-199,
né Arkivi i Kosovés, Vjetar XXXI - XXXII, Prishting, 2004, . 123.

Fatkeqésisht, né librin e tij, t€ titulluar “Shqiptarét dhe Fuqité e Médha”,
Vladan Gjorgjeviq shkruante se shqiptarét duhet té asgjésohen sikurse disa
kombe né Afrikén e Veriut. Pér két€ qéllim, gjaté periudhés fillestare t&
pushtimit t&€ Kosovés (néntor 1912 - korrik 1915) pushtuesi serb kishte vraré
150.000 civilé shqiptaré, 1 ka burgosur 14.000 té tjeré, ka deportuar pér né
Anadoll dhe né Shqipérin€ e sotme politike, rreth 500.000 shqiptaré.®

Prandaj, fillimi 1 Luftés s€ Paré Ballkanike solli tragjedi t€¢ médha né
Ballkan, sidomos pér popullin shqiptar, duke pérfshiré edhe shpérngulje té
médha né vende t€ ndryshme. Pér kété arsye, vlerésoj se kjo lufté mé shumé
kishte karakter pér t€ ndaré€ e pushtuar territoret shqiptare, se sa pér té ¢liruar
popujt e Ballkanit nga sundimi osman, ngase:

1. Aleanca Ballkanike e pérberé nga: Serbia, Mali 1 Zi, Greqia e Bullgaria,
ishte formuar pér interesa té pérbashkéta politike.

2. Kjo aleancé ishte kategorike kundér autonomis€ dhe pavarésisé sé
Shqipérisé;

3. Aleatét Ballkanik ishin marré vesh né€ fshehtési q€ té katér vilajetet
shqiptare t€ ndaheshin né mes tyre;

4. Né formimin e Aleancés Ballkanike, rol t€ réndésishém ka luajtur
pansllavizmi rus;

5. Kundér aleancés né fjalé ishte Austro-Hungaria, e cila pérkrahu ¢éshtjen
shqiptare;

6. Aleatét Ballkanik nuk i shpallén luft¢ Perandorisé Osmane, ngase né
gusht 1912 geveria osmane u detyrua té pranojé kérkesat e shqiptaréve,
pérkatésisht autonominé e katér vilajeteve shqiptare. Kur shtetet fqinje e
kuptuan kété, atéheré€ ishte 1 nénkuptueshém fakti se ky ishte hapi 1 paré
drejt pavarésisé s¢ katér vilajeteve shqiptare. Prandaj, me qéllim qé€ mos té
konsolidohet autonomia e katér vilajeteve shqiptare, pas dy muajsh (tetor
1912), Aleatét Ballkaniké, né emér t€ luftés kundér Perandoris€é Osmane,
filluan pushtimin e territoreve shqiptare’;

7. Viktimé mé e madhe “Lufté sé Paré Ballkanike”, ishin shqiptarét;

$Po aty, f. 125.

ONjé gjé té tillé e potencon edhe Miranda Vickers, né libri e saj “Midis serbéve dhe shqip-
taréve - Njé histori e Kosovés”, e cila né faqe 105 shkruan: “...Pér llahtarin€ e tyre (Aleatét
Ballkanik, IM) pané se shqiptarét dukej se kishin fituar autonominé e njémendté, vendosen
té veprojné menjéheré, para se t€ pajtoheshin me Portén, organizuan gjithé rezervat e tyre
dhe parashtruan pretendimet e tyre pér interesat kombétare ndaj Fuqive té€ Médha. Pér ¢udiné
e ploté si t&€ Porté€s ashtu edhe t& Fuqive Evropiane, Mali i Zi mé 8 tetor 1912 papritmas u
armiqésua me Portén duke sulmuar territorin shqiptar. Njé shpallje lufte nga Serbia, Bullgaria
e Greqi pasoi menjéheré”.

8. Zona ku mé s€ shumti u zhvillua kjo lufté, ishte territori shqiptar;

9. Ndér betejat kryesore qé u zhvilluan gjaté késaj lufte, ishin betejat pér
pushtimin e qyteteve shqiptare si: Beteja e Janinés, Beteja e Shkodrés, e
Manastirit, e Kumanovés et;.

NEé lidhje me pranimin e autonomisé sé€ katér vilajeteve shqiptare nga ana
e Portés s€¢ Larté dhe panikun e madh g€ shkaktoi kjo te Aleatét Ballkaniké,
né librin “Lufta e Paré Ballkanike 1912 -1913” (Prvi Balkanski Rat 1912-
1913), 1 botuar ne Beograd mé 1959, shkruan: “Pranimi 1 kérkesave shqiptare
dhe hyrja e kryengrité€sve né€ luginén e Vardarit (Shkup, IM) patén, si¢ do
té shihet mé voné, pasoja shumé té forta né zhvillimin e krizé€s né Ballkan.
Kérkesat shqiptare dhe gatishméria e Portés pér té zbatuar reforma né
Vilajetin e Shkodrés, Kosovés, Manastirit e Janinés, shkaktuan rezistencé té
forté nga geverité serbe, greke dhe bullgare, sepse ato besonin se kéto masa
vendosnin autonominé shqiptare dhe kércénonin interesat e tyre né até pjesé
té Ballkanit.”'

Gjaté shekullit XIX, shtetet fqinje té€ shqiptaréve, kishin hartuar programe,
me qéllim t€ zgjerimit té shteteve t€ tyre, dhe ndryshimin e strukturés etnike té
territoreve t&€ okupuara, kuptohet, edhe pérmes shpérnguljes dhe kolonizimit.

N¢ té vérteté, shpérnguljet e shqiptaréve nga trevat e tyre shekullore,
kané gené t€ vazhdueshme, veg se ka pasur periudha té rénies apo rritjes sé
fluksit té t€ shpérngulurve, varésisht nga rrethanat qé¢ kané dominuar. Jané
té njohura shpérnguljet e qindra-mijéra shqiptaréve pér né Itali, pas vdekjes
sé Skénderbeut. Njé nga shpérnguljet mé t€ médha t€ gjysmé sé dyté té
shekullit XIX, pérkatésisht e viteve 1877 - 1879, ishte pastrimi etnik q¢€ i
ndodhi sanxhakut t€ Nishit, meqé rast makineria pushtuese serbe, pérvec qé
vrau mijéra shqiptaré, shpérnguli edhe dhjetéra mijéra té tjeré, té cilét njé
pjes€ ikén pér né Turqiné e sotme, ndérsa njé€ pjesé€ u vendosén né brendési t&
Vilajetit t&€ Kosovés. Kryesisht, shtresat e pasura u larguan pér né Perandoriné
Osmane apo mé sakté né Turqin€ e sotme. Fatkeqésisht, kjo krahiné shqiptare,
me rreth 10.000 km?, u spastrua nga popullsia shqiptare, dhe sot e asaj dite,
pérvec gjurméve, qoft€é dokumentare, qofté onomastike qé e déshmojné se
kané gené shqiptarét aty, ky regjion €shté i serbizuar.

NE njé peticion g€ pérfaqésues té t€ shpérngulurve nga rajoni 1 Sanxhakut
té Nishit, drejtuar Lajardit, ambasadorit t&¢ Mbretéris€é sé Bashkuar né
Stamboll, pérveg té tjerave, thuhet: “Né rajonet e Perandoris€ Osmane té cilatu
pushtuan nga rusét dhe aleatét e tyre, qofté me fuqiné e arméve, qofté pa lufte,

Y Hcropucku UuctutyT Jyrociobecke Hapomaue Apmuje, [psu bamkancku Pat 1912 - 1913,
[ppa kHjura, beorpax, 1959, f. 137.

pushtuesit kané béré akte grabitjesh té popullatés myslimane. Njékohésisht
ata kané djegur, shembur dhe rrénuar shtépité tona, 1 kané pérdhosur dhe i
kané plagkitur objektet fetare myslimane dhe kané masakruar dhe burgosur
fémijé, gra dhe pleq.”"

Mirépo, cilat ishin shkaget e shpérnguljes s€ shqiptaréve, si gjaté viteve
1877 - 1879, ashtu edhe pas vitit 1912, duke kulmuar me deportimin masive
té kohés s€ lufté s€¢ fundit né Kosové (1999)? Pérgjigjja éshté e thjeshté,
pérpjekja pér t€ ndérruar strukturén shumicé etnike té shqiptaréve, dhe pér
t’1 serbizuar, malazezuar, greqizuar, bullgarizuar territoret € 1 pushtonin. N&
raste t€ rralla shpérngulja ka pasur edhe karakter ekonomik, por kjo ka qené
mjaft e patheksuar, né krahasim me shkakun kryesor, ndérrimin e gjendjes
etnike.

NE¢ t€ vérteté géllimet e grekéve dhe serbéve i1 kishte kuptuar shumé miré
Edit Durhami, sipas s€ cilés déshira, sikurse e grekéve, ashtu edhe e serbéve
dhe malazezéve, ishte shfarosja ose débimi i popullsis€ shqiptare, vecanérisht
e pjes€s myslimane. Madje, n€ njé rast, Durhami kishte shkruar: “Me serbin
né Ohér dhe me grekun né Korgé, filloi t€ mé vij keq q€ kisha déshiruar
largimin e turkut nga Evropa”.'?

Nén presionin dhe nxitjen e garqgeve pansllaviste t€ Beogradit, edhe né
periudhén titiste (1944-1980, IM) u lidh (pértéri) marréveshja n€ mes té
Qeverisé Jugosllave dhe Qeverisé Turke, qé nga trevat e Kosovés dhe viseve té
tjera shqiptare, n€ periudhén 1953-1966 té shpérngulen pér né€ Turqi shqiptarét
myslimané, boshnjakét myslimangé, turqit, ¢cerkezét etj. (rreth 700.000 veta)."

Né periudhén 1878-1912, shteti serb kishte okupuar 620 fshatra shqiptare
té Toplices, ka pérvetésuar 48.000 shtépi, ndérsa ka shp&rngulur rreth 350.000
shqiptaré. Numrin i shqiptaréve té vraré, ndoshta nuk do t€ mund ta dimé
kurré.'

Sipas studiuesit Oilver Schmitt, pothuajse me brutalitet edhe mé t€ madh
se sa té serbéve, vepruan edhe autoritete malazeze né rajonin e Pjesé dhe
té Gjakovés, t€ cilat Konferenca Ambasadoréve n€ Londér (1913), ia kishte
aneksuar Malit t€ Zi. N¢ kéto dy regjione, thoté Schmitt, Mali 1 Zi jo vetém qé

' Bejtullah Destani, Muhaxhirét - Dosja britanike, spastrimi etnik i Toplicés, Nishit,
Prokuples, Kurshumlisé, Leskovcit, Vranjés 1878 - 1884, Prishting, 2019, f. 66.

12 Albina Drangolli, Piképamjet e historianéve britaniké pér Ballkanin e fillimeve té shekullit
XX, né Agjencia Shtetérore e Arkivave t€ Kosovés, Vjetar 43 - 44, Prishting, 2010, f. 395.

13 Giuseppe Catapano, Nermin Vlora Falaschi, Skender Rizaj, Shqiptarét, popull i ndaré - The
Albanians, a divided nation, Pej€, 1996, f. 278.

*Mikel Ndreca, 87 vjet terror dhe gjenocid shtetéror (1912 - 1999), Prishting, 2001, f. 11.

ndiqte politikén e dé€bimit apo shpérnguljes, sulmeve kundér popullsisé civile
myslimane (kuptohet shqiptare, IM), por béhej gjymtimi i t€ burgosurve
dhe konvertimet me dhuné t€ shqiptareve myslimané e katoliké né besimin
ortodoks. Me njé fjalé, malazezét imponuan njé model identiteti, qé bazohej
né religjion. Numri 1 shqiptaréve myslimané t€ konvertuar né ortodoksé, né
vitet 1913-15 besohet se ishte rreth 12.000 veté, derisa i shqiptaréve katoliké
né 1.200 vetg.'

Eshté pér t’u theksuar se, me qéllim t& pérpjekjes pér fshehjen e t&
vértetés para opinionit t€ huaj, pushtuesit serbé, greké e malazezé, shqiptarét
e shpérngulur pér né Turqi, 1 paraqitin si popullaté e besimit islam, duke u
munduar qé ta bé&jné mé shumé konfuze anén etnike, si¢ ishte paraparé né
marréveshjen serbo - turke té Pages (1913). Sipas nenit 4, t€ marréveshjes
né fjal€, popullsia e besimit mysliman kishte té drejté té ploté té€ shpérngule;j
brenda tri vjetéve, deri mé 1915. Késhtu, bazuar né t€ dhénat e konsullatés
sé pérgjithshme t€ Serbis€é né Selanik, né periudhén néntor-prill 1914 u
shpérngulén nga Kosova, nga Sanxhaku e Magedonia, qé né€ kéndvéshtrimin
serb ishin t&€ “¢liruara”, dhe kaluan n€ Turqi 240.000 myslimanég, g€ né té
vérteté shumica absolute e tyre kan€ qené shqiptaré t&€ besimit myslimané.'

Gjaté viteve 1913-1914 pushteti serb e malazez, né trojet e okupuara
shqiptare pérgatiten edhe anén ligjore, me qéllim té shpronésimit agrar
dhe kolonizimit té trevave shqiptare. U ndalua pérkohésisht tjetérsimi 1 liré
1 pronave, me qéllim g€ t€ pengoheshin pronarét shqiptaré t&€ manovronin
pérmes shitblerjeve apo dhurimeve t€ pronave pér t€ mbrojtur interesat e tyre.
Mg 20 shkurt 1914 hyri né€ fuqi dekretligji 1 Serbisé, 1 pasuar me plotésim —
ndryshime mé 9 maj 1914, si dhe mé 27 shkurt 1914 u miratua ligji malazez
pér “kolonizimin e viseve té ¢liruara “rishtaz”, e qé pérmes kétyre ligjeve té
mund t€ legalizohej pérvetésimi 1 tokave shqiptare dhe kolonizimi i tyre me
koloné sllavé.!” Kéto ligje krijuan mundésin€ “ligjore” serbe e malazeze pér
kolonizimin dhe shpronésimin e tokave shqiptare. Secila sipérfage bujgésore,
qé cilésohej “e braktisur”, “toké e liré shtetérore”, “kulloté e tepért”, “proné
e padokumentuar” ose e shpallur “me dokumente si e pavlefshme”, mund té
shpronésohej.'®

15Oliver Jens Schmitt, Kosova - Histori e shkurtér e njé treve gendrore ballkanike, Prishting,
2012, f. 142.

16 Akademia e Shkencave e Shqipéris€, Historia e popullit Shqiptar 111, Tirané, 2007, f. 427-
428.

7Po aty, f. 427.

8Po aty.

Né anén tjetér, krahas shpronésimit e kolonizimit, shpérnguljeve iu
nénshtruan sidomos popullata shqiptare e besimit mysliman, ashtu si¢ ishte
paraparé né Marréveshjen serbo-turke té€ Paqes. Né nenin katér t€ marréveshjes
né fjalé, shqiptarét e fesé islame kishin t€ dre;jté té ploté t€ shpérnguljes brenda
tri vjetéve, deri mé 1915, duke i liruar nga t€ gjitha detyrimet ligjore kundrejt
shtetit serb.

N¢ viset e okupuara shqiptare nga Serbia e Mali 1 Zi pas vitit 1912,
krahas shpérnguljes dhe débimit té shqiptaréve, planifikohej qé kéto treva
té kolonizohen me popullaté serbe e malazeze. N€ mars 1914, kryeministrit
serb Nikolla Pashiqi deklaronte se geveria serbe parashikonte té€ vendoste né
tokat e t€ shpérngulurve 250.000 serbé g€ do té vinin nga Amerika, kryesisht
ShBA-ja. Pér kété qéllim ishte planifikuar dhe ishte pérgatitur shpronésimi
1 dhjetéra mijéra hektaréve toké né Shkup, Mitrovicé, Vushtrri, Prishting,
Ferizaj. Drenicé e Llap', e qé né té vérteté ishin prona t& shqiptaréve. E njéjta
gjé po ndodhte edhe né Rrafshin e Dukagjinit nga autoritetet malazeze.?

Revista “Makedonski Golos”, ofron t€ dhéna edhe pér krimet greke mbi
popullatén shqiptare n€ jug té trojeve shqiptare, pérkatésisht né Vilajetin e
Janinés, gjaté luftérave ballkanike mé 1912-1913. Né njé artikull té revistés
né fjalé, té titulluar “Kronika shqiptare — Krimet greke”, shkruan se “banorét
e qytetit t€ Pérmetit n€ Shqipérin€é Jugore, 1 kishin dérguar dy telegrame
Komisionit Ndérkombétar t€ Kontrollit (KNK) né Vloré, me ané té t&
cilave kérkonin g€ t€ merret né mbrojtje jeta dhe nderi 1 tyre nga dhuna dhe
masakrat greke, té€ cilat ¢do dit€ e mé shumé po ashpérsoheshin. Ju lutem
Juve (KNK-s¢€) té na shpétoni, pérfundon kérkesa e banoréve té Pérmetit.*'
Me njé fjalé, sjelljet e ushtris€ pushtuese greke ndaj popullsisé shqiptare ishin
tmerruese. Pér kété, revista e apostrofuar shkruante se: “Ushtria greke e ka
vérejtur q€ sé shpejti duhet ta braktisé Shqipériné Jugore dhe pér kété arsye
1 ka intensifikuar plagkitjet, qé€ 1 kryenin edhe mé paré, dhe béjné plojé mbi
popullsing shqiptare. Késhtu né fshatin e pasur Picari, afér Tepelenés, ushtria
greke e kishte plagkitur popullsiné shqiptare, duke marré cka kané mundur
dhe né fund fshatin ¢ kané djegur térésisht”.?> Me njé fjalé, sikurse nga ushtrité
pushtuese serbe e malazeze, edhe ajo greke kishte ushtruar dhuné e terror ndaj

¥Po aty, f. 428.

2Po aty.

21 Shaban Hashani, Gjurmé té krimeve serbe e greke né trojet shqiptare gjaté vitit 1913 né
revistén “Makedonski Golos”, né Arkivi i Kosovés, Vjetar XXX VII-XXXVIII, Prishting,
2007, f. 168.

2 Po aty.

shqiptaréve, me qéllim qé t’1 spastrojné trevat e banuar me shqiptaré, dhe t’1
kolonizojné me popullaté greke.

Pasojat e kétyre shpérnguljeve kané gené té€ rénda, ngase té shpérngulurit
shqiptaré detyroheshin t’i léshonin tokat e tyre shekullore, pér t’u vendosur
né vende g€ as nuk e kishin idené se ku ishin dhe se ¢faré kushtesh 1 pritnin.
Késhtu, pushteti okupues serb e malazez q€ u vendos né territoret e ish -
Vilajetit t€ Kosovés, pérve¢ dhunés policore, grabitjes sé paméshirshme t&é
pasurisé s€ luajtshme e t€ paluajtshme té shqiptaréve, rriti dhe intensifikoi
débimin, pérkatésisht shpérnguljen e shqiptaréve, kryesisht pér né Anadoll.
Né t& vértet€, me fillimin e Luftérave Ballkanike (tetor 1912), filloi edhe
spastrimi etnik 1 trojeve shqiptare. Nga burimet e ndryshme, kemi hasur né
disa t€ dhéna statistikore t€ shqiptaréve t€ shpérngulur me dhuné nga pushtuesi
serb pér né Anadoll, sipas muajve t€ viteve 1912-1914:

- Néntor 1912, 8866

- Dhjetor 1912, 11493

- Janar 1912, 12087

- Shkurt 1913, 12088

- Mars 1913, 7553

- Prill 1913, 6725

- Maj 1913, 12813

- Qershor 1913, 9386

- Korrik 1913, 21045

- Gusht 1913, 29312

- Shtator 1913, 13380

- Tetor 1913, 14764

- Néntor 1913, 17313

- Dhjetor 1913, 15502

- Janar 1914, 10182

- Shkurt 1914, 25060

- Mars 1914, 12346

- Prill 1914, 6520

- Maj 1914, 15414

- Qershor 1914, 14821

- Korrik 1914, 26236

Gjithsej shqiptaré té shpérngulur: 308906*

2 Hakif Bajrami, Si e okupoi Serbia Kosovén mé 1912, Prishting, 2003, 203 dhe 204;
Abdullah A. Bytygi, Terrori shtetéror dhe gjenocidi serbo-malazias né Kosové 1878 - 1991,
Prishting, 2009, f. 71-72.

Pér té shpérngulur gjithé kété numér t€ shqiptaréve, ishin angazhuar 395
anije, ndérsa rreth 40.000 shqiptaré jané shpérngulur pérmes hekurudhés
(Mitrovicé - Selanik). Sipas Komitetit Mbrojtja Kombétare e Kosovés, gjaté
periudhés néntor 1912 - korrik 1914, carget pushtuese serbe, malazeze e
greke, nga viset etnike shqiptare kané deportuar afro 500.000 shqiptar€ pér né
Anadoll (Perandori Osmane). Nga ana tjetér, llogaritet se ushtrité e shteteve
fqinje kané€ vraré e masakruar gindra e mijéra shqiptaré etniké.

Qendrat dhe rrethinat kryesore né Perandoriné Osmane ku u vendosén
shqiptarét e shpérngulur nga Kosova dhe viset e tjera shqiptare nén sundimin
serb e malazez ishin: Stambolli, Bursa, Izmiri, Manisa, Ajdini, Canakalja,
Adapazari, Ankaraja, Adana, Kajseri, Samsuni, Baféri, Qemal Pasha etj.**

Pas Kryengritjes sé shqiptaréve né shtator 1913 kundér pushtimit serbo-
malazez, reprezaljet ndaj shqiptaréve u intensifikua edhe mé shumé. Prandaj,
q¢€ nga kjo kohé, e vecanérisht n€ pranverén e vitit 1914, u rrit shumé ritmi
1 shpérnguljes s€ shqiptaréve nga Kosova e viset tjera nén sundimin serb
e malazez. N&é bazé t€ konsullatés austro-hungareze né¢ Shkup, numri i té
shpérngulurve nga Kosova ishte aq 1 madh, sa g€ rrezikonte zbrazjen e saj
nga shqiptarét.”

Shpérngulja e shqiptaréve pér né Turqi ishte béré edhe pérmes Kavallés,
dhe vlerésohet se nga aty ishin shpérngulur rreth 40.000 shqiptaré, dhe se
po aq, pérmes rrugéve tokésore, kishin arritur né Anadoll. Krahas pér né
Turqi e vende tjera, shpérngulja e shqiptaréve nga viset e pushtuara nga
serbo-malazezét, ishte béré edhe pér né Shqipériné Londineze. Raporti 1
korrespondentit t&€ gazetés “Times”, z.Bauceri, 1 cili gjendej né kété kohé
(fundi 1 vitit 1912 dhe viti 1913), né Ballkan, shkruan: “Ushtria serbe dogji
shumé fshatra, numri i refugjatéve q€ vendosej né€ qytetet e Shqipérisé ¢do
dit€ shtohej dhe numri 1 tyre ka arritur né 17.000 refugjaté, n€ Tirané jané
vendosur 5.000, ndérsa né viset e tjera t& Shqipérisé edhe 12.000, qé kané
mbetur pa shtépi dhe pa mbrojtje. Ushtria serbe vrau njé¢ numér t€ madh
njerézish duke ikur”.?

Gjaté viteve 1912-1915 né trojet g€ mbeten nén sundimin serb e malazez,
u vendos njé pushtet ushtarak e policor, qé realisht legalizoi njé politiké
dhune ndaj shqiptaréve. Pérmes késaj politike antishqiptare, u vrané mijéra

2 Rrustem Buzhala, Shgiptarét né Turqi, Instituti Albanologjik, Prishting, 2011, 49:, Fitim
Rifati, Kosova gjaté Luftés sé Paré Botérore 1914 - 1918, Instituti 1 Historis€ - Prishting,
Prishting, 2019, f. 64.

B Fitim Rifati, Kosova gjaté Lufiés..., f. 65.

2 A. Bytygi, Terrori shtetéror..., f. 72.

shqiptaré, duke pérfshiré edhe kleriké (sipas t€ dhénave rreth 25.000 veté), u
plackiten dhe u dogjén shtépi, xhami e kisha katolike, si dhe nén kércénimin e
arméve, u konvertuan mijéra shqiptaré né besimin ortodoks. Brenda periudhés
1912-1915, ekonomia pésoi humbje t€ médha, bujqésia u shkatérrua, zejtaria
u pérgjysmua, mijéra familje u privuan ose u shpronésuan nga pronat e
luajtshme dhe té paluajtshme, kurse rreth 120.000 veté u shpérngulén pér né
Turqi ose Shqipéri politike, derisa né€ vend té tyre u kolonizuan familje sllave,
pérkatésisht serbe e malazeze.”” Vetém né periudhén 1912-1967, nga territoret
shqiptare né ish-Jugosllavi, pér né Turqi ishin débuar rreth 1.000.000 (njé
milion) shqiptarg. 2

Duke mos pasur t€ dhéna té plota, €shté e véshtiré t€ dimé numrin e
pérgjithshém té t&€ shpérngulurve nga Kosova né kété kohé (1912-1915). Si te
autorét vendas, ashtu edhe t€ huaj, statistikat e shqiptaréve t€ débuar né vitet
né fjalé, variojn€ nga 60.000 né 500.000. Sipas pérllogaritjeve t& Komitetit
“Mbrojtja Kombétare e Kosovés” né periudhén 1912-1915, jané vraré e
masakruar 200.000 shqiptaré, dhe kaq edhe kishin emigruar. Ndérkaq sipas
burimeve serbe e osmane, numri 1 emigrantéve t€ grumbulluar né Selanik, qé
pastaj do té shkonin né drejtim té Perandorisé Osmane, né vitet 1912-1914,
arrinte deri n€ 243.807 veté. Sipas burimeve austro-hungareze gjaté muajve
prill- gershor 1914, nga territori i pushtimit malazez, ishin shpérngulur 16.570
veté. Bazuar né shifrat e lartpérmendura gjaté viteve 1912-1914, nga Kosova
pér né Perandorin€é Osmane, Shqipéri e ndonjé vend tjetér, u shpérngulén
rreth 200.000 veté, pjesa absolute e té ciléve ishin shqiptaré.”

Njé vlerésim pér shpérnguljen e shqiptaréve nga trojet e veta mé 1912-
1914, e jep edhe studiuesi Mark Tirta, sipas té cilit burimet konsullore austro-
hungareze na njoftojné se né gjysmén e parté vitit 1914 nga Mali i Zi ishin
shpérngulur rreth 17.000 shqiptaré, q€ u detyruan t€ vendoseshin né Turqi,
Shqipéri e vende té tjera. Bazuar né burime shumé té sigurta, vetém né
pranverén e vitit 1914, nga Kosova e Mali 1 Zi, pérmes hekurudhés Shkup-
Selanik, ishin shpérngulur pér né Turqi rreth 40.000 shqiptaré. Prandaj, gjaté
viteve 1912-1914 vértetohet njé valé e madhe shpérnguljesh me forcé té
popullsisé shqiptare nga Kosova, Mali 1 Zi, Magedonia Peréndimore, por edhe
nga Caméria, nga trevat e Kosturit e t€ Follorinés. Me ¢€shtjen e shpérnguljes
s¢ shqiptaréve nga Mali 1 Zi, jan€ marré edhe disa autoré malazezé, té cilét,

*"Marenglen Verli, Kosova né fokusin e historisé, Tirané, 2000-2002, f. 91 dhe 92.

28 Shogata pér Kthimin e Shqiptaréve té¢ Shpérngulur nga Kosova, Shpérngulja e Shqiptaréve
gjaté shekujve, Prishting, 1992, . 204.

¥ Fitim Rifati, Kosova gjaté Lufiés..., . 67, 68.

pérkundér se kané gené€ shumé heré€ jo objektiv, n€ disa raste shpérnguljet e
shqiptaréve nga Mal 1 Zi i kané paraqitur si t€ detyrueshme dhe me forcé nga
pushteti malazias.*

Serbét e maqgedonasit gjaté luftérave ballkanike mé 1912-1913 béné
shumé masakra ndaj shqiptaréve, duke e detyruar popullsiné e Lumes, té
Dibrés dhe viseve té tjera té shpérngulen nga trojet e veta.*' Gjaté marshimit
té ushtris€ serbe n€ Lumé, ndaj shqiptaréve ishte béré krim 1 madh, pér té cilén
na njofton edhe njé rréfim 1 njé ushtari serb, 1 botuar né gazetén “Radnicke
Novine” né tetor 1913, ku thuhet: “Nuk kam kohé té shkruaj gjaté, por mund
té them se kétu po b&hen gjéra t&€ tmerrshme. Jam i tmerruar dhe pyes gjithnjé
se si njerézit mund t€ jené kaq barbaré pér t€ kryer té tilla mizori... mund té
them se Luma nuk ekziston mé. Nuk ka vegse kufoma, pluhur e hi.”*?

N¢ fund, pér té€ kuptuar qarté se cili ishte qéllimi 1 pushtuesve t€ aleatéve
ballkaniké (serbé, greké e malazezé€) n€ vjeshtén e vitit 1912, mé s€ miri
e pérshkruan Dimitrije Tucoviq, né€ nj€ artikull té titulluar “Gjakmarrja
e soldateske”, 1 cili, pérve¢ té tjerave, kishte shkruar: “Ushtria serbe i ka
shfarosur shqiptarét népér Serbi t€ Vjetér e Shqipéri, kurse ushtria bullgare
turqit né Traki, e ushtria greke turqit e shqiptarét né Devoll, me bindje
kriminale se me kété po béjné njé€ vepér “nacionale”, se duke likuiduar kété
popull t€ pafajshém, po e heqin qafe armikun me t€ cilin do té€ jeté véshtiré té
dilet n€ fund né té ardhmen.”

Pérfundime

Pas shpérthimit t€ Krizés s€ Madhe Lindore mé 1875, situata dhe rrethanat
politike né Ballkan, e sidomos pér shqiptarét, kishte ndryshuar shumé. Q¢
nga kjo kohé, shtetet fqinje t€ shqiptaréve, duke pasur edhe né programet
dhe platformat e hartuara, fatkeqésisht nuk e trajtuan drejt ¢éshtjen shqiptare,
por parashikuan pushtimin e trevave té tyre. Pushtimi nénkuptonte, krahas
shumé formave tjera t€ dhunés, edhe shpérnguljen, me qéllim t€ ndérrimit té
strukturés etnike, né favor t€ pushtuesit.

Eshté i njohur deportimi masiv i shqiptaréve né vitet 1877-1878 nga
sanxhaku 1 Nishit dhe nga territoret shqiptare né Mal t€ Zi. Qindra mijéra

Po aty, f. 104.

31Po aty.

32Po aty.

33 Serbia e Shqiptarét - Pasqyré e politikés sé Serbisé ndaj shqiptaréve prej vitit 1878 deri né
vitin 1914, Libri i paré, Instituti i Historisé, Prishting, 2011, f. 44.

shqgiptaré u shpérngulén ose pér né brendési t€ Vilajetit t& Kosovés ose
pér né Turqin€ e sotme. Fatkeqésisht nga sanxhaku 1 Nishit, apo si¢ njihet
krahina e Toplices, ishin shpérngulur thuajse téré shqiptarét. E njéjta formé
e shpérnguljes s€ shqiptaréve u zbatua edhe pas vitit 1912, kur territoret
shqiptare qé mbeten jashté shtetit shqiptar, iu nénshtruan aparteidit té
pushtuesve serb, malazez e grek. Gjykuar nga té€ dhéna té€ ndryshme, gjaté
viteve 1912-1914, jané evidentuar mijéra shqiptaré té€ vraré, t€ shpérngulur
e t€ burgosur. Sipas disa t€ dhénave statistikore, né periudhén néntor 1912
- prill 1914, ishin shpérngulur 308.906 shqiptaré pér né Anadoll t€ Turqisé.

Shpérngulja e shqiptaréve nga trevat e tyre, né t€ njéjtén kohé ishte
shogéruar edhe me kolonizimin e tokave té tyre me koloné sllavé, kryesisht
serbé e malazezé. Kéto forma zbatoheshin me qéllim té arritjes sé synimit
kryesor, ndérrimit t€ strukturés etnike té trevave shqiptare, t€ pushtuara pas
vitit 1912 nga shteti serb dhe ai malazez.

Si pérfundim, konstatojmé se, q€ nga vitit 1844, kur ishin pérgatitur
programet serbe e greke (Nagertania e Megali Idea), né t& vérteté Ballkani
nuk gjeti qetési, sepse parashihej krijimi shteteve t€ médha serbe e greke, e
qé automatikisht nénkuptonte zgjerimin e tyre né dém té territoreve fqinje,
sidomos té shqiptaréve. Ky zgjerim 1 tyre, gjithsesi se do té€ shkaktonte pasoja
serioze, vecanérisht te shqiptarét, si¢ qe né vazhdimési shpérngulja dhe
kolonizimi.

